REPUBLIKA E SHQIPERISE

KESHILLI I LARTE GJYQESOR
Nr. Prot. Tirané, mé . .2021

VENDIM
Nr. 442, daté 05.10.2021

PER

MIRATIMIN E RREGULLORES “PER HETIMIN ADMINISTRATIV TE
SINJALIZIMIT DHE MBROJTJEN E KONFIDENCIALITETIT NE KESHILLIN E
LARTE GJYQESOR”

Késhilli i Larté Gjyqgésor, bazuar né nenet 61 — 63, nenet 72 - 76, nenin 97 pika 1 shkronja “¢” dhe
pika 3, té ligjit nr.115/2016 “Pér organet e qeverisjes sé sistemit té drejtésisé”, i ndryshuar, nenin
13, pika 10 té ligjit nr. 60/2016 “Pér sinjalizimin dhe mbrojtjen e sinjalizuesve”, i ndryshuar, me
propozim té Komisionit té Planifikimit Strategjik, Administrimit dhe Buxhetit,

VENDOSI:

1. Té miratojé Rregulloren “Pér hetimin administrativ té sinjalizimit dhe mbrojtjen e
konfidencialitetit né Késhillin e Larté Gjygésor”, sipas tekstit bashkélidhur, pjesé pérbérése e
kétij vendimi.

Ky vendim hyn né fugi pas botimit né Fletoren Zyrtare.

PER KESHILLIN E LARTE GJYQESOR



REPUBLIKA E SHQIPERISE

KESHILLI | LARTE GJYQESOR

RREGULLORE

PER HETIMIN ADMINISTRATIV TE SINJALIZIMIT DHE MBROJTJEN E
KONFIDENCIALITETIT NE KESHILLIN E LARTE GJYQESOR




(Miratuar me Vendimin e Késhillit té Larté Gjyqgésor nr.442 daté 05.10.2021)

KREU I

RREGULLA TE PERGJITHSHME

Neni 1

Baza ligjore

Rregullorja pér hetimin administrativ té sinjalizimit dhe mbrojtjen e konfidencialitetit né K.L.GJ, bazohet
né Kodin e Procedurave Administrative, né ligjin Nr. 115/2016, “Pér organet ¢ geverisjes sé sistemit té
drejtésis€”, 1 ndryshuar, ligjin nr. 60/2016, “Pér sinjalizimin dhe mbrojtjen e sinjalizuesve”, i ndryshuar, né
Vendimin e Késhillit t¢ Ministrave Nr. 816, daté 16.11.2016, “Pér strukturén, kriteret e pérzgjedhjes dhe
marrédhéniet e punés sé punonjésve té njésisé pérgjegjése né autoritetet publike, né zbatim té ligjit nr.
60/2016, “Pér sinjalizimin dhe mbrojtjen e sinjalizuesve”.

Neni 2
Objekti

Objekti i késaj rregulloreje éshté pércaktimi i rregullave gé do té ndigen prané Késhillit té Larté Gjyqésor,
pér procedurén e shqyrtimit t€ hetimit administrativ té sinjalizimit dhe pércaktimin e mekanizmave té
mbrojtjes s€ konfidencialitetit né zbatim t& ligjit nr. 60/2016 “Pér sinjalizimin dhe mbrojtjen e
sinjalizuesve”, 1 ndryshuar.

Neni 3

Pérkufizime



Né kété Rregullore termat e méposhtém kané kéto kuptime:

1. “I sinjalizuar” jané njé ose mé shumé persona, ndaj té ciléve béhet njé sinjalizim, sipas kétij ligji, né
lidhje me njé veprim ose praktiké té dyshuar korrupsioni.

2. “Késhilli” éshté Késhilli i Larté Gjyqgésor.

3. “Njésia pérgjegjése” éshté organi i posagém, i caktuar brenda Késhillit té Larté Gjyqgésor, i ngarkuar
me detyrén e shqyrtimit té hetimit administrativ té sinjalizimit dhe shqyrtimin e kérkesés pér mbrojtjen
e sinjalizuesit.

4. “Sinjalizim” éshté raportimi i informacionit nga ana e sinjalizuesit tek njésia pérgjegjése ose ILDKPKI-
ja pér veprime apo praktika té dyshuara korrupsioni, té kryera né vendin e tij té punés.

5. “ILDKPKI” éshté Inspektorati i Larté i Deklarimit dhe Kontrollit té Pasurive dhe Konfliktit té
Interesave.

K.L.GJ-sé, pavarésisht nga natyra e marrédhénies sé punés ose kohézgjatjes sé saj, si dhe nése paguhet
ose jo, gé sinjalizon njé veprim ose praktiké té dyshuar korrupsioni.

7. “Veprim ose praktiké e dyshuar korrupsioni” éshté njé veprim ose mosveprim, fakte ose rrethana té
kryera né K.L.GJ, pér té cilat sinjalizuesi dyshon né mirébesim, se mund té pérbejé korrupsion.

8. “Ligji pér sinjalizimin” do té nénkuptojé ligjin nr. 60/2016 “Pér sinjalizimin dhe mbrojtjen e
sinjalizuesve”, t&€ ndryshuar.

KREU Il
VEPRIMTARIA E NJESISE PERGJEGJESE

Neni 4

Parimet e veprimtarisé

1. Njésia pérgjegjése pér zbatimin e ligjit pér sinjalizimin bazohet né parimin e:
a. ruajtjes sé konfidencialitetit té informacionit té sinjalizimit dhe sekretit shtetéror;
njohjes sé identitetit té sinjalizuesit, pérveg rastit kur ligji lejon pranimin e njé sinjalizimi anonim;
sinjalizimit vullnetar té njé veprimi ose praktike té dyshuar té korrupsionit;
integritetit dhe paanshmérisé gjaté shqyrtimit té sinjalizimit;
zbatimit té mekanizmave té efektshém dhe té pérshtatshém pér mbrojtjen e té drejtave dhe interesave
legjitimé té sinjalizuesit;
f. procedurés sé hetimit administrativ té sinjalizimit né ményré té shpejté dhe té besueshme.

KREU 11l



PROCEDURAT E VEPRIMIT

Neni 5

Kryerja e veprimeve procedurale

Veprimet procedurale t€ “Njésis€ Pérgjegjése” kryhen n€ pérputhje me ligjin pér sinjalizimin, dhe pér
aq sa nuk parashikohet ndryshe né kété Rregullore, sipas Kodit té Procedurave Administrative.

Njoftimet pér veprimet procedurale, pér té cilat “Njésia Pérgjegjése” cakton afate, duhet t&€ pérmbajné
paralajmérimin e shprehur mbi pasojat e mosrespektimit té afatit.

Neni 6

Forma dhe pérmbajtja e sinjalizimit

Sinjalizimi béhet me ¢do mjet komunikimi, né formé té shkruar ose deklarohet verbalisht para “Njésisé
Pérgjegjése” té caktuar dhe dokumentohet me shkrim prej késaj té fundit.

Sinjalizimi pérmban té paktén:

a. té dhénat e identitetit té sinjalizuesit;

b. té dhénat e kontaktit té sinjalizuesit;

c. pérshkrimin e fakteve e té rrethanave té njohura nga sinjalizuesi pér veprimin ose praktikén e
dyshuar té korrupsionit, shogéruar me provat pérkatése, pér ag sa éshté e mundur;

d. referimin pérkatés né Kodin Penal t€¢ Republikés sé Shqipérisé, pér aq sa éshté e mundur, nga
sinjalizuesi, té veprés ose praktikés sé dyshuar té korrupsionit;

e. nérastin e sinjalizimit tek ILDKPKI, shkaget ligjore dhe rrethanat e faktit, pér ag sa éshté e mundur,
nga sinjalizuesi, pér pérdorimin e mekanizmit té sinjalizimit té jashtém.

Sinjalizuesi mund té zgjedhé t€ mbetet anonim dhe sinjalizimi pranohet nga “Njésia Pérgjegjése” si i
tillé, vetém nése né té jané shprehur garté dhe jané arsyetuar shkaget e anonimatit dhe té dhénat e
sinjalizuara sigurojné njé bazé té mjaftueshme pér té hetuar administrativisht veprimin ose praktikén e
dyshuar té korrupsionit.

Né rastet kur sinjalizimi nuk éshté depozituar sipas formés dhe pérmbajtjes sé mésipérme sinjalizuesit
i kérkohet me shkrim té korrigjojé kéto t& meta brenda 7 ditéve nga data e marrjes sé njoftimit pér
korrigjim.

Neni 7

Mosfillimi i hetimit administrativ



1. “Njésia Pérgjegjése” ka té drejté té& mos fillojé hetimin administrativ nése:
a. sinjalizimi nuk éshté depozituar sipas formés dhe pérmbajtjes sé kérkuar dhe sinjalizuesi nuk
korrigjon kéto té meta brenda 7 (shtaté) ditéve nga data e marrjes sé njoftimit pér korrigjim;
b. sinjalizimi pérmban fakte dhe rrethana gé nuk pérfshihen né fushén e zbatimit té ligjit nr. 60/2016,
sipas nenit 3, pika 6, té tij;
c. kur nga pérmbajtja e sinjalizimit del haptazi se nuk ka elemente té kundérvajtjes administrative ose
té veprés penale.

Neni 8

Hetimi i drejtpérdrejté nga ILDKPKI

1. Sinjalizuesi ka té drejté té sinjalizojé veprén e dyshuar té korrupsionit tek ILDKPKI-ja né rastet kur;

a. njésia pérgjegjése nuk fillon hetimin administrativ ose pérfundon hetimin né kundérshtim me nenin
14 té ligjit nr. 60/2016;

b. ekziston dyshimi i arsyeshém se népunésit e Njésisé Pérgjegjése ose persona té lidhur me ta jané té
pérfshiré ose kané njé interes té drejtpérdrejté ose jo té drejtpérdrejté, pasuror ose personal, né
veprimin ose praktikén e dyshuar té korrupsionit. Sipas rastit, person i lidhur ka té njéjtin kuptim
me pércaktimet e béra né ligjin pér tregtarét dhe shogeérité tregtare ose ligjin pér parandalimin e
konfliktit té interesave né ushtrimin e funksioneve publike;

c. ka arsye té tjera té bazuara pér té dyshuar né integritetin dhe paanshmériné e népunésve té njésisé
pérgjegjése né shqyrtimin e sinjalizimit;

d. prova e sinjalizuesit, né lidhje me veprimin ose praktikén e dyshuar té korrupsionit, mund té fshihet
ose té shkatérrohet nga KLGJ.

2. Né rastet e pérmendura né pikén 1, t& kétij neni, ¢do hetim i njésisé pérgjegjése, nése ka filluar,
ndérpritet dhe sinjalizimi hetohet né vijim nga ILDKPKI-ja. Né rast se, nga ILDKPKI-ja nuk vértetohen
kushtet e pércaktuara né pikén 1 té kétij neni, Njésia Pérgjegjése nis ose vijon hetimin administrativ
pasi ka marré vendimin e arsyetuar nga Inspektori i Pérgjithshém i ILDKPKI-sé.

KREU IV

HETIMI ADMINISTRATIV

Neni 9
Regjistrimi i sinjalizimit
1. Sinjalizimet regjistrohen né njé regjistér té posacém protokolli dhe elektronik pér regjistrimin e
sinjalizimeve, i cili mbahet sipas ligjit pér sinjalizimin dhe aktet nénligjore té tij.

2. “Njésia Pérgjegjése” nuk mund té refuzojé pér asnjé shkak regjistrimin e sinjalizimit.

Neni 10

Hetimi administrativ nga Njésia pérgjegjése



Né kryerjen e hetimit administrativ “Njésia Pérgjegjése” vepron:

a. me ndershméri, paanshméri dhe efikasitet, duke pasur parasysh interesat legjitim té sinjalizuesit;

b. né ményré té pavarur nga piképamja politike dhe ¢do influencé tjetér e padrejté gé mund té pengojé
realizimin e detyrave;

c. duke shmangur ¢do konflikt interesi t&¢ mundshém pérpara fillimit t& hetimit administrativ;

d. duke marré té gjitha masat e pérshtatshme pér té mbrojtur dokumentacionin dhe provat lidhur me
sinjalizimin nga zhdukja, fshehja, ndryshimi, falsifikimi dhe veprime té tjera, té cilat synojné
asgjésimin e tyre;

e. duke ruajtur konfidencialitetin e informacionit dhe té mbrojé té dhénat né pérmbajtje té ¢do
sinjalizimi;

f. duke ruajtur sekretin shtetéror né pérmbajtje té njé sinjalizimi, né zbatim té ligjit.

Neni 11

Procedura e hetimit administrativ

“Njésia Pérgjegjése” heton administrativisht sinjalizimin, né pérputhje me procedurén e pércaktuar né
ligjin nr. 60/2016. Pér aq sa nuk parashikohet ndryshe né kété Rregullore, zbatohen dispozitat e Kodit
té Procedurave Administrative.

Né hetimin administrativ merr pjesé sinjalizuesi dhe ¢do person tjetér i treté, kur dyshohet se posedon
dokumente ose ka dijeni pér rrethanat e sinjalizuara, pérfshiré dhe té sinjalizuarin, nése vlerésohet e
nevojshme nga “Njésia Pérgjegjése”.

Cdo palé pjesémarrése né hetimin administrativ i garantohet njé proces i rregullt, né pérputhje me
parashikimet né Kodin e Procedurave Administrative, si dhe:

a. mund té japé deklarata me shkrim, argumente ose opinione;

b. mund té konsultohet me dosjen e hetimit;

c. ka té drejté té dégjohet né lidhje me pretendimet e tij.

“Njésia Pérgjegjése” njofton sinjalizuesin pér ¢do masé t€ marré né pérgjigje té sinjalizimit jo mé voné
se 30 dité nga momenti i kryerjes sé veprimit. Pavarésisht nga afati i njoftimit té parashikuar né kété
piké, “Njésia Pérgjegjése” éshté e detyruar t’i pérgjigjet brenda 30 ditéve nga marrja e kérkesés pér
informacion, té paragitur me shkrim nga sinjalizuesi, né ¢cdo kohé, né lidhje me ¢éshtjen e sinjalizuar
pre;j tij.

“Njésia Pérgjegjése” merr masa t&€ menjéhershme, t€ castit dhe pér aq sa éshté e mundur, pér té
parandaluar ose penguar vazhdimin e pasojave té démshme nga veprimi ose praktika e dyshuar e
korrupsionit té sinjalizuar.

Nése né pérfundim té hetimit administrativ nga “Njésia Pérgjegjése” rezulton se veprimi ose praktika

e dyshuar e sinjalizuar pérbén ose mund t€ pérbéjé njé shkelje administrative, sipas ligjit, “Njésia
Pérgjegjése”, sipas rastit, vé né dijeni organet kompetente.

Neni 12



Provat né hetimin administrativ

“Njésia Pérgjegjése” dokumenton ¢do veprim qé kryen gjaté hetimit administrativ.

“Njésia Pérgjegjése” ka té drejté t€ kéqyri sende, vende apo dokumentacion me géllim fiksimin dhe
dokumentimin e veprimeve apo té pasojave té veprimtarisé apo praktikés sé dyshuar té korrupsionit.

Né raste té veganta, kur “Njésia Pérgjegjése” vleréson se ekzistojné rrethanat pér manipulimin apo
asgjésimin e dokumenteve shkresore, bllokon dokumentacionin apo mjetet e tjera provuese. Zyrtarét
pérgjegjés apo personat e tjeré jané té detyruar té mos kryejné asnjé veprim mbi kéto dokumente gjaté
gjithé kohés gé ato jané té bllokuara.

Neni 13

Pérfundimi i hetimit administrativ

“Njésia Pérgjegjése” pérfundon hetimin administrativ nése:

a. gjaté hetimit rezulton se sinjalizimi pér veprimin ose praktikén e dyshuar té korrupsionit éshté i
bazuar. Né kété rast, “Njésia Pérgjegjése” njofton menjéheré organet kompetente;

b. sinjalizuesi nuk ka vepruar né kushtet e mirébesimit, né zbatim té nenit 6 té ligjit nr. 60/2016.

Né dosjen e sinjalizimit administrohet akti pér pérfundimin e hetimit administrativ nga “Njésia

Pérgjegjése”, i arsyetuar pér té gjitha shkaqet € kané guar né vendimmarrjen pérkatése, si dhe masat e

marra né lidhje me sinjalizimin.

KREU V
RUAJTJA E KONFIDENCIALITETIT DHE TE DHENAVE PERSONALE

Neni 14

Konfidencialiteti

Gjaté procedurés sé hetimit administrativ té sinjalizimit identiteti i sinjalizuesit u béhet i ditur personave
té treté vetém me pélgimin e tij me shkrim.

“Njésia Pérgjegjése” duhet té€ ruajé né ¢do kohé né ményré konfidenciale informacionin e lidhur me
sinjalizimin, duke mos e pérhapur ose transmetuar tek persona té treté, si dhe té mos e pérdorin pér
géllime té tjera, pérvecse me pélgimin me shkrim té sinjalizuesit ose pér pérmbushjen e njé detyrimi
ligjor.

Neni 15

Mbrojtja e té dhénave personale



1. Té dhénat personale té individéve té pérfshiré né hetimin administrativ pérpunohen vetém pér géllim
té ligjit nr. 60/2016. Né cdo rast, pérpunimi i té dhénave personale kryhet sipas parimeve dhe
procedurave té legjislacionit né fugi pér mbrojtjen e té dhénave personale.

2. Né rastet kur, né zbatimin e kétij ligji, konstatohet mosrespektim i legjislacionit pér mbrojtjen e té

dhénave personale, ¢éshtja i referohet Komisionerit pér té Drejtén e Informimit dhe Mbrojtjen e té
Dhénave Personale.

KREU VI
AFATI PER PROCEDUREN E HETIMIT ADMINISTRATIV

Neni 16

Afati pér vendimmarrjen

1. Procedura e hetimit administrativ t€ sinjalizimit nga “Njésia Pérgjegjése” pérfundon sa mé shpejt té
jeté e mundur, por, né ¢do rast, jo mé voné se 60 dité nga data e fillimit té hetimit, pérvecse kur nga
rrethanat kérkohet njé afat mé i gjateé.



